
				এই পাতাটির মুদ্রণ সংশোধন করা প্রয়োজন। 
ॐछिवि९
ধোপদুরন্ত সাহেবী বেশধারী এক অপিসগামী ভদ্রলোক রেগে টং হয়ে ধমক দিচ্ছেন। পশ্চিম লোকটি একটু বিনয়ের সঙ্গেই তাকে বুঝাবার চেষ্টা করছে যে সে যখন ইচ্ছে করে গুতো দেয় নি, এরকম ভিড়ে যখন এ ধরণের অঘটন হরদম ঘটছে, তার কাসুর কি ! ভদ্রলোক সে কথা কানেও তুলছেন না, শুধু বলছেন, “চোপ রও, পাজী উল্লুক, হঠ যাও।”
তুলি করে মারার জন্য একটি ছেলের কাছে সদ্য-স দ্য জোড় হাতে ক্ষমা চেয়ে আসায় ব্যাপারট। তারকের কাছে বড় হাস্যকর ঠেকাল। উপস্থিত আট দশটি ভদ্রলোক কেউ মুখ ফুটে কেউবা শুধু মাথা হেলিয়ে হেলিয়ে আহত ভদ্রলোকটির পক্ষে সায় দিচ্ছে ।
একজন অত্যন্ত দামি একটা মন্তব্য করলেন : “গাড়িতে সবাই যাবে, একি
গুণ্ডামির যায়গা ।”
এদের সকলের ভাব দেখেই বোধ হয়। পশ্চিম লোকটির নিজেকে নির্দোষ প্ৰমাণ • করবার রোেখ বেড়ে যাচ্ছে —‘বাবুজি শুনিয়ে, বাতাতে শুনিয়ে-’
তারক ভাবে, ওর পক্ষ কেউ সমর্থন করে না কেন ? ওরা দলের লোকই তো
বেশী গাড়িতে | 鄂
ভাবতে ভাবতে তারক দেখতে পায়, লোকটি হঠাৎ গুম খেয়ে পরীক্ষণে আচমকা গাড়ি ছাড়ার ধাক্কায় ভদ্রলোকের গায়ে হুমড়ি খেয়ে পড়তে পড়তে কোনরকমে সামলে নিল । কিন্তু তার আগেই তার বগলের চটে জড়ানো লোহার যন্ত্রগুলিতে ভদ্রলোক ফের গুতো খেয়েছেন। ইংরাজী বাংলা মিশিয়ে কয়েকটা বদখৎ গাল দিয়ে ভদ্রলোক তার গালে একটা চড় বসিয়ে দিলেন । অন্য ভদ্রলোকেরা সমর্থনের কলরব করে উঠলেন । একজন বললেন, “বেশ করেছেন।” আরেকজন বললেন, “বেটা নেশা করেছে না কি ?”
পশ্চিম লোকটি রোগা, হয়তো বা রুগ্নও । বঁ হাতে তারকের বাহুমূল আঁকড়ে ধরে সে নিজেকে হুমড়ি খাওয়া থেকে সামলে ছিল । এবার সেই হাতে ভদ্রলোকের টাই আর সার্ট মুঠ করে ধরে বলল, “কাহে মারা বাবুজী ?”
ওপাশে একজন লুঙ্গিপাৱা লোক উঠে দাঁড়িয়ে গজে উঠল, “কাহে মায়া ছায় উস্কো ?
অনেকগুলি অভদ্রলোকের কণ্ঠে কলরব উঠল। প্ৰতিবাদের । দু’তিনজন ভিড়

